
					ఈ పుట ఆమోదించబడ్డది
త్రిపురవిజయము

	సీ.	
స్ఫురితవిశ్వంభరాభూతంబు రథము త

              ద్రథ మధ్యమునఁబొల్చు రాతివిల్లు

విల్లు విడ్వకతిర్గు వెలుగుఁ జక్రంబులు

              చక్రారి కులపతి చారునారి

నారి బట్టగ బారు నాగరికపు గరి

              కరిమీద విహరించు ఘనశరంబు

శరము నాభినిగన్న శతవృద్ధు సారథి

              సారథిమాటలు సైంధవములు

గాఁగ నేగిఁ గడకతోఁ బురములు

గెలిచివచ్చి గెలుపు గిరజతోఁడ

చెలఁగి చెలఁగి చెప్పి చెలువొందు శంభుండు

కాచుగాత మనలఁ గరుణతోడ.

(సోమయాజి)




	సీ.	
బాణంబునకు నారి పంకింపదని కాని

              గరి గన్నముడిగి నివ్వెరగు నొందు

బలువు రొక్కటమెట్టి బలువైనదని

              యరదంబుసాగ దొక్కడుగునైన

మృదుపదక్రమశుద్ధి బెనువైనవని కాని

              హరులు చూపట్టవే యనువునందు

మిగుల నేర్పరియని మేటి మాటయ కాని              

              జడుఁడు సారథి యెన్నిచందములను

చక్రయుగ్మంబు సరివిధి జరుగు టరిది

విల్లు పెనుపున మోపెట్ట వీఁగుబలము

లనక త్రిపురంబు లొకకోల నవని గూల్ప

నీక చెల్లినయదికాదె నీలకంఠ.

(ఎఱ్ఱాప్రెగడ)

		 ఈ పేజీలో చివరి మార్పు 31 అక్టోబరు 2023న 21:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

